
                                         Құрметті ата-аналар! 

Бастағалы  отырған әңгімеміз «Сыбайлас жемқорлық» деген ұғымды 

түсіндіріп, пайда болу жағдайлары жайлы түсінік қалыптастыру болып отыр. 

Баяндамашы:   «Сыбайлас-жемқорлық деген не? 

«Сыбайлас-жемқорлық» деген  «параға сатып алу», «пара», ретінде, «  

корупсия  « деген латын сөзін алып,анықтауға мүмкіндік береді.Рим 

құқығында сондай ақ  « коруппай» түсінік болған,ол жалпы сөзбен айтқанда 

«сындыру,бүлдіру, бұзу, зақымдау,жалғандау,параға сатып алу»деген түсінік  

берген де,құқыққа қарсы іс-әрекетті білдірген.Орыс тілінің түсіндірме сөздегі 

сыбайлас-жемқорлықты пара беріп сатып алу,лауазымды адамдардың,саяси 

қайраткерлердің сатқындығы ретінде сипаттайды. 

Қ Р «Сыбайлас-жемқорлықпен күрес туралы»Заңы сыбайлас-

жемқорлыққа келесідей анықтама береді.Ол мемлекеттік міндеттерді 

орындайтын адамдар,сондай-ақ соларға теңелген адамдар,өздерінің 

лауазымды құзыреттерін және  онымен байланысты мүмкіндікті немесе өз 

құзыретін басқаша пайдаланып мүліктік пайда алу үшін заңмен 

қарастырылмаған мүліктік жайлылықты және артықшылықты 

қабылдау,сондай-ақ жеке және заңды тұлғалармен аталмыш жайлылықты 

және артықшылықты оларға  заңсыз беруге осы адамдарды парамен сатып 

алу деген сөз. 

Адамның ұяты бетінде,  

Адамгершілігі ниетінде 

Сыбайлас жемқорлыққа қарсы іс-қимыл – әрбір азаматтың міндеті. 

Қазіргі кезде сыбайлас  жемқорлық  әлемнің кез келген елінде оның саяси 

дамуына байланыссыз, оның ішінде Қазақстанда да, әлеуметтік құбылыс 

ретінде өмірін жалғастырып келеді, ол тек ауқымдылығымен ғана 

ерекшеленеді. Сыбайлас жемқорлық әлеуметтік-экономикалық даму үдерісін, 

нарықтық экономиканың құрылуын, инвестициялар тарту процесін тежейді. 

Демократиялық мемлекеттің саяси және қоғамға кері әсерін тигізеді, елдің 

болашақ дамуына елеулі қауіп төндіреді. Қазақстанның мемлекеттік 

саясатының негізгі басымдықтарының бірі сыбайлас жемқорлықпен күрес 

болып табылады. 

Білім беру саласында сыбайлас жемқорлыққа қарсы көзқарастарын 

қалыптастыру мақсатында қызметкерлермен ата-аналар арасында сыбайлас 

жемқорлық туралы ұғымды түсіндіру және сыбайлас жемқорлыққа қарсы іс-

қимылдар бойынша шараларды жетілдіру, ата-аналар арасында заңдылық пен 

жемқорлыққа қарсы тәртіп орнату, сыбайлас жемқорлық құбылыстарына 

қарсы әрекет ете білуге тәрбиелеу. 

 



 

 

 

Сыбайлас жемқорлыққа қарсы тұру мүмкін бе? 
Қазіргі заманғы әлемде сыбайлас жемқорлықпен күресуді күшейту 

жұмысы үздіксіз жүргізілуде және әрдайым жетілдірілу үстінде. Әлемде 

сыбайлас жемқорлықпен күресу механизмінің барлық елдерге тиімді болатын 

бірегей жинағы жоқ. Әрбір мемлекет қолданатын сыбайлас жемқорлықпен 

күресу әдістерінің жиынтығы өзгеше, ол елдің саяси және экономикалық 

тұрақтылығына ғана емес, сонымен қатар әдет-ғұрпы мен салт-дәстүрлеріне, 

діни ерекшелігі мен құқықтық мәдениет деңгейіне және аумағы бойынша 

алатын жеріне, халқының саны мен орналасу тығыздығына да байланысты 

болып келеді. 

Қазақстанда экономиканы жандандыру және ауқымды 

әлеуметтік  түрлендіру жағдайында мемлекеттің сыбайлас жемқорлыққа 

қарсы бағытталған заманауи әлеуметтік-экономикалық саясатымен тығыз 

байланысқан бүтіндей стратегияның қажеттілігіне анық көз жеткізілді. 

Осыған байланысты 2014 жылдың 26 желтоқсанында Қазақстан 

Республикасының 2015-2025 жылдарға арналған Сыбайлас жемқорлыққа 

қарсы жаңа стратегиясы бекітілді.   

Стратегияның мақсаты мемлекеттің сыбайлас жемқорлыққа қарсы 

саясатының тиімділігін арттыру және сыбайлас жемқорлыққа қарсы 

қозғалысқа кез-келген жемқорлықтың туындауына «нөлдік» төзімділік 

таныту атмосферасын құру жолын қолдану арқылы барлық қоғамды тарту, 

сондай-ақ Қазақстанда сыбайлас жемқорлық деңгейін төмендету болып 

табылады. 

 

Қортындылау: 

Еліміздің Тәуелсіздік алған алғашқы күнінен бастап мемлекет 

басшымыз бәрімізде тек бір уайым – қазақстан халқының амандығы 

және бір мақсат – Отанымыздың гүлденуі екендігін әрқашан  атап 

көрсетеді.  Бүгінгі таңда халқымыздың бірлігі мен елдегі тұрақтылық 

арқасында экономикамыз өркендеп, соның салдарынан азаматтарымыздың 

хал-ахуалы жақсарып келеді. 

Бүкіл әлемге өзінің біртұтастығыменен, ажырамас бірлігімен танылды. 

Қоғам дамуының жаңа жолын таңдау,уақыттан туындаған әр түрлі 

кеселдерден айығуды міндет етіп қойды.ОЛ жол-Президентіміз Нұрсұлтан 

Әбішұлы Назарбаевтың бастауымен алға қойылған сыбайлас жемқорлықпен 

күрес  жолы. 

 

 

 

 



 

 

 

 


